
	  

	  

ᓄᓇᕗᒥ ᓂᕈᐊᖅᑐᓕᕆᓂᕐᒥᒃ ᑐᓴᒐᒃᓴᓕᕆᓂᐊᕐᓗᓂ ᒪᓕᒃᑕᐅᔭᕆᐊᓖᑦ 

ᑲᓇᑕᒥ ᑐᓴᒐᒃᓴᓕᕆᔩᑦ ᓂᕈᐊᖅᑐᓕᕆᓂᐅᑉ ᒥᒃᓵᓄᑦ ᑐᓴᖅᑎᑦᑎᔨᐅᖃᑦᑕᕐᒪᑕ ᐱᔨᑦᓯᕋᖅᖢᑎᒃ ᐃᓄᖕᓂᒃ.  ᐅᑯᐊ 
ᒪᓕᒃᑕᐅᒐᔪᒃᑐᑦ ᒪᓕᒐᑦ ᒪᓕᒡᓗᒋᑦ. ᐃᖢᐊᖏᓕᐅᕈᑎᒥᒃ ᓴᖅᑭᑎᑦᑎᓇᔭᙱᑦᑐᑦ.  ᐃᑲᔪᕐᓂᖃᕐᓗᑎᒡᓗ 
ᐊᔾᔨᒌᒃᑎᑦᑎᓂᒃᑯᑦ ᓂᕈᐊᖅᑐᓕᕆᓂᕐᒧᑦ. 

 ᑕᒪᕐᒥᒃ ᓂᕈᐊᖅᑕᐅᓇᓱᒃᑐᑦ ᐱᕕᒃᓴᖃᖅᑎᒋᐊᖃᖅᑕᑎᑦ ᑐᓴᖅᑕᐅᔪᓐᓇᕐᓂᕐᒧᑦ ᐊᔾᔨᒌᒃᑐᒃᑯᑦ. 

 ᑕᒪᒃᒥᓗᒃᑖᖅᑲᔭᑦ ᓈᓚᒡᕕᐊᓛᑦ ᓄᓇᕗᒥ ᐅᖃᓗᒡᕕᒋᑉᓗᒋᑦ ᐅᖃᓪᓚᓕᑲᐅᑎᒋᓐᓇᖃᑦᑕᕐᒪᑕ ᐃᓄᖕᓄᑦ 
ᑐᓵᔭᐅᓪᓗᓂ.  ᓈᓚᒡᕕᓕᕆᔨᐅᒍᕕᑦ ᓈᓚᒡᕕᐊᓛᒃᑯᑦ ᐅᖃᓗᖃᑦᑕᖅᑐᑦ ᐅᔾᔨᖅᑐᕆᐊᖃᖃᑦᑕᕐᓂᐊᖅᑕᑎᑦ 
ᑲᑕᒃᑎᕆᙱᒃᑲᓗᐊᕐᒪᖔᑕ ᓂᕈᐊᖅᑕᐅᓇᓱᒃᑐᓂᒃ.  ᓱᓕᙱᑦᑐᒃᑯᑦ ᑲᑕᒃᑎᕆᓂᖅ ᓴᖅᑭᖃᑦᑕᖅᑐᖅ ᐃᓄᒃ 
ᓱᓕᙱᑦᑐᒃᑯᑦ ᐅᖃᐅᓯᖃᖅᐸᑦ ᐃᓄᖕᒥᒃ ᐃᓄᒃ ᓈᒻᒪᒋᔭᐅᔪᓐᓃᕐᓗᓂ ᐃᓅᖄᑎᒋᔭᕐᒧᑦ. 

 ᐃᓄᒃ ᑲᒻᐸᓂᒋᔭᐅᔪᕐᓘᓐᓃᑦ ᓄᓇᕗᑦ ᓯᓚᑖᓂᙶᖅᑐᖅ ᓂᕈᐊᒐᒃᓴᐅᓇᓱᒍᓐᓇᙱᑦᑐᖅ, 
ᐅᖃᓗᒍᓐᓇᙱᑦᑐᖅ ᓈᓚᒡᕕᐊᓛᕐᒧᑦ ᓂᕈᐊᖅᑐᓕᕆᓂᖃᖅᑎᓪᓗᒋᑦ. 

 ᓂᕈᐊᖅᑕᐅᓇᓱᒃᑑᑉ ᑐᓴᒐᒃᓴᖏᓐᓂᒃ ᓴᖅᑭᑎᑦᑎᒍᕕᑦ ᐱᑕᖃᕆᐊᓕᒃ ᓇᓗᓇᐃᖅᓯᔾᔪᑎᒥᒃ ᐅᖃᐅᓯᕆᓗᒍ 
ᐊᑎᖓ ᐊᒻᒪᓗ ᖃᓄᖅ ᖃᐅᔨᒋᐊᕐᕕᐅᔪᓐᓇᕋᔭᕐᒪᖔᑦ ᐊᑭᓕᖅᑐᐃᔪᖅ ᑐᓴᒐᒃᓴᒥᒃ.  ᓂᕈᐊᖅᑕᐅᓇᓱᒃᑐᑦ 
ᑐᓴᒐᒃᓴᖏᓐᓄᑦ ᖃᐅᔨᒋᐊᕐᕕᐅᓇᔭᖅᑐᖅ ᑮᓇᐅᔭᓕᕆᔨᖓ ᐅᕝᕙᓘᓐᓃᑦ ᓂᕈᐊᖅᑕᐅᓇᓱᒃᑎᓪᓗᒍ 
ᑲᒪᔨᖓ.  ᐊᓯᖏᓐᓄᑦ ᑐᓴᒐᒃᓴᓄᑦ, ᑐᓴᒐᒃᓴᒥᒃ ᐊᑭᓕᖅᑐᐃᔪᖅ ᑕᐃᒪᐅᓇᔭᖅᑐᖅ. 

 ᓂᕈᐊᖅᑳᖅᑎᓐᓇᒋᑦ ᐅᑉᓘᑉ ᑐᖔᓂ ᐊᒻᒪᓗ ᓂᕈᐊᕐᓇᐅᔪᒥ ᐅᑉᓗᕐᒥ: 

 ᓈᓚᐅᑎᒃᑰᖅᑎᑦᑎᔭᕆᐊᖃᙱᑦᑐᑎᑦ ᓂᕈᐊᒐᒃᓴᙳᕈᑕᐅᓇᓱᒃᑐᓂᒃ ᐅᕝᕙᓘᓐᓃᑦ 
ᐅᖃᐅᓯᐅᓯᒪᔪᓂᒃ (ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐅᑉ ᐃᓚᖓ 255). 

 ᑐᓴᖅᓴᐅᑎᑦᑎᔪᓐᓇᖅᑐᑎᑦ ᐃᓚᐅᖃᑕᐅᓂᕐᒨᙱᑦᑐᓂᒃ ᑐᓴᒐᒃᓴᓂᒃ.  ᐆᒃᑑᑎᒋᓗᒍ: 
ᐊᔭᐅᖅᑐᐃᔪᓐᓇᖅᑐᑎᑦ ᐃᓄᖕᓂᒃ ᓂᕈᐊᕆᐊᖅᑐᖁᔨᓂᕐᒧᑦ ᐊᒻᒪᓗ ᑐᓴᒐᒃᓴᓂᒃ ᓴᖅᑭᑎᑦᑎᓗᑎᑦ 
ᓇᓂ ᓂᕈᐊᕐᓂᐊᕐᒪᖔᑕ ᖃᑉᓯᒧᐊᖅᐸᓪᓗ ᓂᕈᐊᕐᕖᑦ ᐅᒃᑯᐃᕐᓂᐊᕐᓂᖏᑦ ᐅᑯᐊᕐᓂᐊᕐᓂᖏᓪᓗ. 

 ᑲᑎᒪᔨᐅᓂᒃᑯᑦ ᑐᓴᒐᒃᓴᓕᕆᓂᖅ, ᑐᓴᒐᒃᓴᓂᒃ ᓴᖅᑭᑎᑦᑎᓂᐅᑉ ᐊᓯᐊᒍᑦ: 

 ᐅᖃᐅᓯᖃᕐᓗᑎᑦ ᐊᔾᔨᒌᒃᑐᓂᒃ ᑐᓴᒐᒃᓴᓂᒃ ᓂᕈᐊᖅᑎᓄᑦ. 

 ᐅᖃᐅᓯᕆᓗᒋᑦ ᐊᓯᖏᑦ ᓂᕈᐊᒐᒃᓴᐅᔪᑦ ᑕᒪᕐᒥᒃ ᐊᐱᖅᓱᖅᑕᐅᓯᒪᙱᑉᐸᑕ. 

 ᓂᕈᐊᒐᒃᓴᐅᔪᑦ ᐅᖃᓪᓚᒃᑎᐅᑎᙱᓪᓗᒋᑦ. 

 ᓴᖅᑭᔮᖅᑎᑦᑎᙱᓪᓗᑎᑦ ᓂᕈᐊᒐᒃᓴᐅᔪᑦ ᓇᓗᓇᐃᒃᑯᑕᖏᓐᓂᒃ, ᓴᓂᕋᕐᒥᐅᑕᖏᓐᓂᒃ, 
ᑐᓴᒐᒃᓴᖏᓐᓂᒃ, ᐅᕝᕙᓘᓐᓃᑦ ᐊᓯᖏᓐᓂᒃ ᓂᕈᐊᖅᑕᐅᓇᓱᒍᑎᓂᒃ. 

 ᐊᑭᓖᑎᑦᑎᖃᑦᑕᕈᑉᓯ ᓴᖅᑭᔮᖅᑎᑦᑎᓂᐊᕐᓂᕐᒧᑦ ᑐᓴᒐᒃᓴᓂᒃ ᓂᕈᐊᖅᑕᐅᓇᓱᖕᓂᕐᒧᑦ, 
ᑕᐃᒪᐃᓕᐅᖅᑎᑦᑎᔪᓐᓇᕆᐊᖃᖅᑐᑎᑦ ᐊᑐᓂ ᓂᕈᐊᖅᑕᐅᓇᓱᒃᑐᓄᑦ. 

 ᓈᓚᐅᑎᒃᑰᖅᑎᑦᑎᔨ ᓂᕈᐊᒐᒃᓴᐅᓕᕋᔭᖅᐸᑦ, ᓈᓚᐅᑎᒃᑰᖅᑎᐅᓂᓂ ᕿᒪᒋᐊᖃᕋᔭᖅᑕᖓ 
ᓂᕈᐊᕐᓇᐅᑎᓪᓗᒍ. 

 


